Amirka Za Ta Taimaka Wa Nijeriya Wajen Gano ‘Yan Matan Da Aka Sace

Fiye da makonni uku ke nan, a daren 14 ga watan Afrilu, Kungiyar ‘yan ta’adda ta sace fiye da ‘yan mata 200, daga Makarantar
“Yan Mata, ta Gwamnati dake garin Chibok, a Nijeriya. A wani faifan bidiyo, a farkon wannan makon, Abubakar Shekau, wanda
ya shugabanci Kungiyar ta ‘yan ta’addar, Kungiyar Boko Haram, dake arewa maso gabashin Nijeriya, wanda ya ce Kungiyarsa ce,
ta sace ‘yan matan.

“Na sace ‘yan matanku,” in ji Shekau, inda ya Kara da cewa, Kungiyar Boko Haram, ke rike da ‘yan matan, kuma za du “sayar da
su a kasuwa.”

Jiya, lokacin da yake Magana da Al Roker, a shirin “The Today Show,” Shugaba Obama, ya bayyana al’amarin, da cewa,
“mummunan al’amari” ne, kuma ya bayyana cewa, Kasar Amirka za ta aike da sojoji da masu bayar da shawarwari game da
harkokin tsaro, zuwa Nijeriya, domin taimaka wa KoKarin ganowa da kuma kubutar da ‘yan matan:

Kungiyar Boko Haram, wannan Kungiyar ta ‘yan ta’adda, dake ta’asa, a Nijeriya, na ta kashe bayin Allah, na tsawon lokaci. Tun
tuni muka zayyana su da cewa, suna daya daga cikin munanan Kungiyoyin cikin gida da na duniya, da ake da su. Amma, zan iya
tunanin irin yadda iyayenmu ke ji.

Don haka, abinda muka yi, shine, mun amince, mun kuma bayar da taimakon sojoji da jami’an tsaro. Za mu kuma yi, iyakacin
bakin KoKarinmu, na bayar da taimako gare su. A wannan dan gajeren lokacin, manufarmu, ita ce, musamman, ta taimaka wa
al’'ummar Kasashen duniya, da kuma gwamnatin Nijeriya, a Kungiyance, don yin abinda ya kamata, na kubuto da wadannan ‘yan
matan. Amma, har ila yau, za mu hada hannu da su, dangane da manyan matsalolin wadannan Kungiyoyin, irin wannan, dake
tabka ta’asa, ga rayuwar jama’a, ta yau da kullum.

Bugu da Kari, a wani Korafin day a yi, da Ginger Zee, a shirin “Good Morning America,” shugaban ya yi fatan cewa, bayan an
kubuto da ‘yan matan, wannan shirin zai taimaka, wajen “janyo hankalin daukacin al’'ummar duniya, na das u yi wani abinda zai
jima, na yaRar wannan mummunar Kungiyar dake tabka ta’asa.”



